
ᑐᓂᔭᐅᔪᑦ ᐅᑯᓄᖓ  

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

 
 

ᐆᒧᖓ 

ᑐᑭᓯᒋᐊᒃᑲᓐᓂᓂᕐᒧᑦ: ᐃᓱᒪᓕᐅᓂᕐᒧᑦ: ᐊᑐᓕᖁᔭᐅᔪᑦ: X 

 

ᐱᔾᔪᑎᖓ: ᑲᑎᑦᑐᒋᑦ ᐱᑎᑕᐅᔪᓐᓇᖅᑐᓂᒃ ᐱᔭᐅᓂᖏᓐᓂᒃ ᖁᕝᕙᓯᓐᓂᖏᑦ ᐅᑭᐅᑕᖅᑐᒥ ᑭᖑᑉᐸᐃᑦ 

(Pandalus borealis) 2022ᒥᑦ ᑭᖑᑉᐸᓂᐊᕐᓇᒥᑦ ᑭᖑᑉᐸᓂᐊᕐᕕᒃ 0 
 

 

ᐅᑭᐅᖅᑕᖅᑐᒥᑦ ᑭᖑᑉᐸᐃᑦ (Pandalus borealis) 

 
 

ᖃᓄᐃᓕᐅᕐᓂᐅᓯᒪᔪᑦ 
 

ᐃᖃᓗᓕᕆᓂᐅᔪᑦ ᐅᑭᐅᑕᖅᑐᒥ ᑭᖑᑉᐸᓂᑦ (Pandalus borealis) ᐱᑕᖃᖅᑐᖅ ᑭᖑᑉᐸᓂᐊᕐᕕᒃ 

(SFA) 0, ᓴᓐᓂᕈᑎᐅᑉ ᐃᒪᖓᓂ. ᑭᖑᑉᐸᓂᐊᕐᕕᒃ (SFA) 0 ᐊᑦᑐᐊᓂᖃᖅᑐᖅ ᐅᕗᖓ ᐊᒻᒪ ᐃᓚᖓ 

ᐃᓗᐊᓃᑦᑐᓂ ᓄᓇᕗᑦ ᓇᔪᖅᑕᖓᓂ (NSA) (ᑕᑯᒍᒃ ᓄᓇᖑᐊᖅ ᐃᓚᒍᑕᖓ 1).  

 

ᑖᓐᓇ ᐃᖃᓗᓕᕆᓂᐅᔪᖅ ᓴᖅᑭᖃᑦᑕᑎᓪᓗᒍ ᐊᑦᑐᐊᓂᖃᖅᑐᒧᑦ ᓄᓇᕗᑦ ᓇᔪᖅᑕᖓᓂ, 

ᐊᑐᓕᖁᔭᐅᔪᑦ ᑲᑎᑦᑐᒋᑦ ᐱᑎᑕᐅᔪᓐᓇᖅᑐᓂᒃ ᐱᔭᐅᓂᖏᓐᓂᒃ (TAC) ᐅᑯᓄᖓ 

Pandalus borealis ᐅᕙᓂ ᑭᖑᑉᐸᓂᐊᕐᕕᒃ (SFA) 0 ᑐᔅᓯᕌᖑᔪᖅ ᐅᑯᓄᖓ ᓄᓇᕗᒻᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB).  

 

ᐃᖃᓗᓕᕆᓂᐅᔪᖅ ᑭᖑᑉᐸᓂᐊᕐᕕᐅᔪᖅ (SFA) 0 ᐊᐅᓚᓂᖃᖅᑐᑦ ᒪᓕᓐᓂᖃᖅᑐᑎᑦ ᐅᓪᓗᖅᓯᐅᑎᓄᑦ 

ᐊᕐᕌᒍᒧ (ᔭᓐᓄᐊᕆ 1 – ᑎᓯᐱᕆ31). ᑭᖑᑉᐸᓂᐊᓂᕐᒧᑦ ᐱᓕᕆᔭᐅᔪᑦ, ᐱᑕᖃᕈᓂ, ᓴᖅᑭᕋᔭᖅᑐᑦ 

ᓯᕗᓂᐊᒎᖏᑦᑐᖅ ᔫᓂ ᓯᑯᖓᓄ ᐱᔾᔪᑎᒋᓪᓗᒍ. 

 

ᑲᑎᑦᑐᒋᑦ ᐱᑎᑕᐅᔪᓐᓇᖅᑐᓂᒃ ᐱᔭᐅᓂᖏᓐᓂᒃ ᐅᕙᓂ ᑭᖑᑉᐸᓂᐊᕐᕕᐅᔪᒥᑦ (SFA) 0 ᐅᓇᐅᓯᒪᔪᖅ 

500 ᑕᓐᔅ 1996-ᒥᓂᑦ ᑭᓯᐊᓂ 2020, ᒫᓐᓇᐅᔪᒧᑦ ᑲᑎᑦᑐᒋᑦ ᐱᑎᑕᐅᔪᓐᓇᖅᑐᓂᒃ ᐱᔭᐅᓂᖏᓐᓂᒃ 

ᐅᓇᐅᓪᓗᓂ 250 ᑕᓐᔅ ᐋᖅᑭᑦᑕᐅᓚᐅᖅᑐᖅ ᑭᖑᓪᓕᖅᐹᒥ ᑲᑎᑦᑐᒋᑦ ᐱᑎᑕᐅᔪᓐᓇᖅᑐᓂᒃ 

ᐱᔭᐅᓂᖏᓐᓂᒃ ᐃᓱᒪᓕᐅᖅᑕᐅᓇᓂ. ᑭᖑᑉᐸᑦᑕᐅᔪᓂᑦ ᑎᑎᕋᖅᑕᐅᓯᒪᔪᖅᑕᖃᖏᑦᑐᖅ ᐱᒋᐊᔪᒻᒪᓂᑦ 

ᑖᓐᓇ ᐃᖃᓗᓕᕆᓂᐅᔪᖅ. ᓄᓇᕗᒻᒧᑦ ᐱᔭᐅᔪᓐᓇᖅᑐᑦ ᑭᖑᑉᐸᓂᐊᕐᕕᒻᒥ (SFA) 0 ᐃᖃᓗᓕᕆᓂᕐᒥᑦ 

ᐅᑯᑎᒎᓇᐅᔪᖅ ᕿᑭᖅᑖᓗᒃ ᑯᐊᐳᕆᓴᒃᑯᑦ ᐃᒪᐃᓐᓇᕐᒥ ᓚᐃᓴᓐᓯᖓ, ᐊᒻᒪ 50% ᓇᒻᒥᓂᖃᓂᕐᒧᑦ 

ᐃᒪᐃᓐᓇᕐᒥ ᐅᓈᖅ ᓚᐃᓴᓐᓯ.  

ᐃᐳᕈᒥ 2021, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᑐᓕᖁᔭᓕᐅᓚᐅᖅᑐᑦ ᒥᓂᔅᑕᒧᑦ 

ᐊᓯᔾᔨᕐᓗᒋᑦ ᖃᓄᐃᓐᓂᕆᒋᐊᓕᖏᑦ ᓚᐃᓴᓐᓯᒧ (CoL) ᐱᔪᓐᓇᖅᑎᑕᐅᓗᓂ ᐊᑖᒍᑦ 

ᐃᓕᐅᖅᑲᖅᑕᐅᔪᓄᑦ ᑎᒍᒥᐊᖅᑎᓄᑦ ᐱᔪᓐᓇᕐᓗᑎ ᑭᖑᑉᐸᓂᐊᕐᕕᒃ 0 ᐅᑭᐅᑕᖅᑐᒥ ᑭᖑᑉᐸᓂᑦ 

ᐊᑭᑦᑐᕋᐅᑎᖃᑦᑕᖅᑐᓄᑦ ᐃᖃᓗᓕᕆᓂᖅ. ᐱᔾᔪᑎᒋᓪᓗᒍ ᑐᔅᓯᕌᖑᔪᖅ, ᐃᖃᓗᓕᕆᔨᒃᑯᑦ ᐊᒻᒪ 

ᑕᕆᐅᓕᕆᔨᒃᑯᑦ ᑲᓇᑕᒥ ᕿᓂᓚᐅᖅᑐᑦ ᑕᑯᓐᓇᖅᑕᐅᔪᓂᑦ ᒫᓐᓇᐅᔪᒥᑦ ᐊᑭᑦᑐᕋᐅᑎᖃᑦᑕᖅᑐᓂᑦ 

ᐃᖃᓗᓕᕆᓂᕐᒧᑦ ᐱᔪᓐᓇᕐᓂᖏᓐᓄᑦ ᑎᒍᒥᐊᖅᑎᓄᖅ ᐅᑭᐅᑕᖅᑐᒥ ᑭᖑᕐᑉᐸᓂ ᑭᖑᑉᐸᓂᐊᕐᕕᒻᒥ 

(SFA) 0 ᐱᔾᔪᑎᖃᖅᑐᓂ ᐊᖏᓪᓕᒋᐊᖅᑕᐅᔪᓐᓇᕐᓂᖓᓄᑦ. ᑐᓐᖓᕕᒋᓪᓗᒋᑦ ᑐᓴᖅᑎᑦᑎᔪᓂᑦ 

ᐱᔭᐅᓯᒪᔪᑦ, ᐱᓕᕆᕕᐅᔪᖅ ᓇᓗᓇᐃᖅᓯᓯᒪᔪᑦ ᐅᑐᐱᕆᒥ 2021 ᐅᖃᐅᓯᕆᔭᐅᒃᑲᓂᕐᓂᖓ 

ᐊᖏᓕᒋᐊᖅᑕᐅᔪᓐᓇᕐᓂᖓᓄᑦ ᑭᖑᑉᐸᓂᐊᕐᕕᒃ (SFA) 0 ᐃᑲᔫᑎᖃᕋᔭᖅᑐᓂ. ᑖᓐᓇ 

ᐃᓱᒫᓘᑕᐅᔪᖅ ᓴᖅᑭᖅᑎᑕᐅᓚᐅᖅᑐᖅ ᐅᑭᐅᑕᖅᑐᒥ ᑭᖑᑉᐸᓄᑦ ᐅᖃᐅᓪᓕᒋᐊᑦᑏᑦ ᑲᑎᒪᔨᕋᓛᖏᑦ 

(NSAC) ᐊᒻᒪ ᐱᕕᔅᓴᖃᖅᑎᑕᐅᓚᐅᕐᒥᔪᑦ ᑐᓂᓯᓗᑎ ᑎᑎᕋᖅᓯᒪᔪᓂᑦ ᐅᖃᐅᓯᔅᓴᓂᑦ ᐱᓕᕆᕕᒻᒧᑦ.  

ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᑐᓕᖁᔭᖏᑦ ᐅᕙᓐᖓᑦ 2021 ᕿᓂᓚᐅᖅᑐᑦ 

ᐊᖏᓪᓕᒋᐊᖅᓯᒪᔪᓂᑦ ᐱᔭᔅᓴᐅᓂᖏᑦ ᐅᕙᓂ ᑭᖑᑉᐸᓂᐊᕐᕕᒃ (SFA) 0 ᐅᑭᐅᑕᖅᑐᒥ ᑭᖑᑉᐸᓂᑦ 

ᐃᖃᓗᓕᕆᓂᒧᑦ, ᐱᖃᓯᐅᑎᓪᓗᑎᑦ ᓇᒻᒥᓂᕆᔭᐅᔪᑦ ᒫᓐᓇᐅᔪᒥᑦ ᓄᓇᕗᒻᒥ ᐊᑖᒍᑦ 

ᐃᓕᐅᖅᑲᖅᑕᐅᔪᓄᑦ, ᐱᖃᓯᐅᑎᓪᓗᑎ ᐅᑭᐅᑕᖅᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ (AFA), 

ᕿᑭᖅᑖᓗᒃ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ (BFC), ᐸᓐᓂᖅᑑᒥ ᐃᖃᓗᓕᕆᔨᒃᑯᑦ 

ᑎᒥᖓ (CSFL), ᐊᒻᒪ ᕿᑭᖅᑖᓗᒃ ᑯᐊᐳᕆᓴᓐ (QC). ᓇᓗᓇᐃᖅᑕᐅᓚᐅᖅᑐᖅ 

ᐊᖏᓪᓕᒋᐊᖅᑕᐅᓂᖓ ᑖᔅᓱᒧᖓ ᐃᖃᓗᓕᕆᓂᐅᒧᑦ ᓄᓇᕗᒻᒧᑦ ᓇᒻᒥᓂᕆᔭᐅᔪᓄᑦ 

ᐱᖃᓯᐅᔾᔭᐅᓚᐅᖅᓯᒪᖏᑦᑐᑦ ᐅᕙᓂ ᑭᖑᑉᐸᓂᐊᕐᕕᒃ (SFA) 0 ᖁᕝᕙᒋᐊᖅᑎᑦᑎᔭᖅᑐᖅ 

ᐱᔭᐅᔪᓐᓇᕐᓂᖏᓐᓄᑦ ᐊᒻᒪ ᐱᕕᔅᓴᖃᖅᑎᑕᐅᓗᑎ ᓄᓇᕗᒻᒦᑦᑐᑦ ᐃᖃᓗᓕᕆᓂᕐᒧᑦ 

ᐱᕙᓪᓕᐊᑎᑦᑎᓂᕐᒧᑦ.  

 

ᐱᓕᕆᕕᐅᔪᖅ ᐃᓱᒪᒋᔭᖃᖅᑐᑦ ᐊᑐᓕᖁᔭᐅᔪᑦ ᑲᑎᒪᔨᓄᑦ ᖁᕝᕙᕆᐊᖅᑕᐅᓗᓂ ᐱᔭᐅᔪᓐᓇᖅᑐᑦ 

ᐅᕙᓂ ᑭᖑᑉᐸᓂᐊᕐᕕᒃ (SFA) 0 ᓱᓕ ᐱᓕᕆᔭᐅᓪᓗᓂ, ᐃᓱᒪᓕᐅᖅᑕᐅᓚᐅᖅᓯᒪᖏᓐᓂᖓᓄᑦ. 

ᑐᓐᖓᕕᒋᓪᓗᒍ ᑖᓐᓇ, ᐊᒻᒪ ᑐᓴᕋᔅᓴᐃᑦ ᐱᔭᐅᔪᑦ ᑎᒍᒥᐊᖅᑎᐅᖃᑕᐅᔪᓂᑦ, ᐱᓕᕆᕕᐅᔪᖅ 

ᕿᓂᕐᓂᐊᖅᑐᑦ ᐃᓱᒪᓕᐅᓂᕐᒥᑦ ᒥᓂᔅᑕᒥᑦ 2022.  

 

ᖃᐅᔨᓴᖅᑎᓂᑦ ᑐᑭᓯᒋᐊᕈᑏᑦ 

 

ᖃᐅᔨᓴᖅᑕᐅᓂᕆᒐᔪᖃᑦᑕᖅᑕᖏᓐᓂ ᖃᐅᔨᓴᖅᑕᐅᓂᖏᓐᓄᑦ ᐅᑭᐅᑕᖅᑐᒥ ᑭᖑᑉᐸᐃᑦ 

ᐱᓕᕆᐊᖑᕙᖏᑦᑐᑦ ᐅᕙᓂ ᑭᖑᑉᐸᓂᐊᕐᕕᒃ (SFA) 0 ᐱᑕᖃᓚᐅᖅᓯᒪᖏᓐᓂᖓᓄᑦ 

ᐱᓕᕆᓂᖃᖅᑐᒥ ᐊᐃᖃᓗᓕᕆᓂᕐᒥᑦ ᓇᒦᓐᓂᖓᓄᑦ. ᑭᖑᑉᐸᓂᐊᕐᕕᒃ (SFA) 0 ᑭᖑᓪᓕᖅᐹᒥ 

ᖃᐅᔨᓴᖅᑕᐅᓚᐅᖅᓯᒪᔪᖅ 2010 ᑐᓐᖓᕕᒋᓪᓗᒋᑦ 2006 ᐊᒻᒪ 2008 (ᑲᓇᑕᒥ ᐅᖃᐅᔾᔨᒋᐊᖅᑏᑦ 

ᐅᓂᒃᑳᖏᑦ 2010/024) (ᓇᓗᓇᐃᔭᖅᓯᒪᓂᖏᑦ ᐃᓚᒍᑕᖓ 2). 

 

ᑖᒃᑯᐊ ᖃᐅᔨᓴᕐᓂᐅᔪᑦ ᓇᓗᓇᐃᖅᓯᓯᒪᔪᑦ ᑖᒃᑯᐊ ᐊᒥᓱᑦ ᐆᒪᔪᐃᑦ ᑲᑎᓐᖓᔪᑦ ᑎᑎᕋᖅᑕᐅᓯᒪᔪᑦ 

ᐊᑦᑎᓗᐊᓚᐅᖅᑐᑦ. ᐃᖃᓗᑦᑕᐅᔪᓐᓇᖅᑐᑦ ᐊᒥᓱᑦ ᐆᒪᔪᐃᑦ ᑲᑎᓐᖓᔪᑦ ᐅᓇᐅᓚᐅᖅᑐᖅ 750 ᑕᓐᔅ 

(2006) ᐊᒻᒪ 1,100 ᑕᓐᔅ (2008) ᐊᕐᓇᖏᑦ ᓱᕙᓕᐅᖅᑐᑦ ᐱᑕᖃᕐᓂᖏᑦ ᐊᒥᓱᑦ ᐆᒪᔪᐃᑦ 

ᑲᑎᓐᖓᔪᑦ ᑎᑎᕋᖅᑕᐅᓯᒪᔪᑦ 580 ᑕᓪᔅ (2006) ᐊᒻᒪ 800 ᑕᓐᔅ (2008). ᐊᑭᑦᑐᕋᐅᑎᓂᕐᒧᑦ 

ᑲᑎᑦᑐᒋᑦ ᐱᑎᑕᐅᔪᓐᓇᖅᑐᓂᒃ ᐱᔭᐅᓂᖏᓐᓂᒃ 500 ᑕᓐᔅ, ᐊᑕᖏᖅᑐᓂ ᐱᔭᐅᒍᓂ, 

ᓴᖅᑭᑎᑦᑎᒐᔭᖅᑐᑦ ᐊᑐᖅᑕᐅᓂᖏᓐᓄᑦ ᖁᕝᕙᓯᓐᓂᖏᑦ ᑎᑎᕋᖅᑕᐅᓯᒪᔪᑦ 40% (2008) ᑎᑭᑦᑐᒍ 

70% (2006) ᑐᓪᖓᕕᒋᓪᓗᒋᑦ ᖃᐅᔨᔭᐅᓯᒪᔪᑦ ᐊᒥᓱᑦ ᐆᒪᔪᐃᑦ ᑲᑎᓐᖓᔪᑦ ᑖᒃᑯᓇᓂᐅᑎᓪᓗᒋᑦ. 

ᑐᓐᖓᑯᒋᓪᓗᒋᑦ ᐊᒥᓱᑦ ᐆᒪᔪᐃᑦ ᑲᑎᓐᖓᔪᑦ ᑎᑎᕋᖅᑕᐅᓯᒪᔪᑦ ᐅᕙᓐᖓᑦ 2006 ᐊᒻᒪ 2008, 

ᐱᖅᑯᓯᑐᖃᕆᔭᐅᒍᓂ 500 ᑕᓐᔅ ᑲᑎᑦᑐᒋᑦ ᐱᑎᑕᐅᔪᓐᓇᖅᑐᓂᒃ ᐱᔭᐅᓂᖏᓐᓂᒃ ᐋᖅᑭᑕᐅᓐᓂᕈᑎ 

ᐊᒻᒪ ᐊᑕᖏᕐᓗᓂ ᐱᔭᐅᓗᓂ ᐅᕙᓂ 2022, ᐊᑐᖅᑕᐅᓂᖏᓐᓄᑦ ᖁᕝᕙᓯᓐᓂᕆᔪᓐᓇᖅᑕᖓ 

ᖁᕝᕙᓯᑦᑐᒥᑦ (66.7 ᐳᓴᓐᑎᖓ ᐊᒻᒪ 45.4 ᐳᓴᓐᑎᖓ, ᑐᖏᓕᕇᑦᑐᑎᑦ ᐃᖃᓗᑦᑕᐅᔪᓐᓇᖅᑐᓂᑦ 

ᐊᒥᓱᑦ ᐆᒪᔪᐃᑦ ᑲᑎᓐᖓᔪᑦ ᑎᑎᕋᖅᑕᐅᓯᒪᔪᑦ ᐃᓱᒪᒋᔭᐅᓪᓗᑎ). 

ᒪᕐᕈᐃᓐᓇᐅᑎᓪᓗᒋᑦ ᖃᐅᔨᓴᕐᓂᐅᔪᑦ, ᐊᒥᓱᑦ ᐆᒪᔪᐃᑦ ᑲᑎᓐᖓᔪᑦ ᐊᓯᔾᔨᖃᑦᑕᕐᓂᖏᑦ 

ᓇᓗᓇᖅᑕᐅᔪᓐᓇᖏᑦᑐᑦ ᐊᒻᒪ ᒫᓐᓇᐅᔪᒥᑦ ᐊᒥᓱᑦ ᐆᒪᔪᐃᑦ ᑲᑎᓐᖓᔪᑦ ᐅᕝᕙᓯᓐᓂᖏᑦ ᐊᒻᒪ 

ᐱᒋᐊᖅᑎᑕᐅᓂᖓᓄ ᖃᓄᐃᓕᖓᓂᖓ ᓱᓕ ᓇᓗᓇᖅᑐᖅ. ᓇᒦᓐᓂᖓ ᒫᓐᓇᐅᔪᒥᑦ 

ᐃᖃᓗᒐᓱᐊᕐᕕᐅᖏᑦᑐᖅ ᐊᒻᒪ ᑐᓐᖓᑯᒋᓪᓗᒋᑦ ᖃᐅᔨᔭᐅᓯᒪᔪᓂᑦ ᐊᒥᓱᑦ ᐆᒪᔪᐃᑦ ᑲᑎᓐᖓᔪᑦ, 

ᓯᕗᓂᔅᓴᖓ ᑲᔪᓯᑦᑎᐊᕐᓂᖓᓄᑦ ᐃᖃᓗᓕᕆᓂᕐᒧᑦ ᑭᓪᓕᖃᖅᑎᑕᐅᔪᑦ. ᐃᖃᓗᓕᕆᖃᑦᑕᖅᑐᑦ 

ᓇᓗᓇᐃᖅᓯᒍᑎ ᐱᔪᒪᓂᖃᓂᕐᒥᑦ ᐃᖃᓗᓱᐊᕐᕕᒋᓗᒍ ᓇᒦᓐᓂᖓ, ᑐᔅᓯᕋᐅᑏᑦ ᖃᐅᔨᓴᖅᑎᓄᑦ 

ᐅᖃᐅᔾᔨᒋᐊᕈᑏᑦ ᐃᓱᒪᒋᔭᐅᔪᓐᓇᖅᑐᑦ. ᐸᕐᓇᐅᑎᑕᖃᖏᑦᑐᖅ ᓯᕗᓂᔅᓴᒥ ᖃᐅᔨᓴᖅᑐᖃᓂᐊᕐᓗᓂ 

ᒫᓐᓇᐅᔪᒥᑦ. 

 

 

ᐊᑐᓕᖁᔭᐅᔪᑦ 
 

ᐊᑐᓕᖁᔭᐅᔪᖅ ᑖᒃᑯᐊ ᑲᑎᑦᑐᒋᑦ ᐱᑎᑕᐅᔪᓐᓇᖅᑐᓂᒃ ᐱᔭᐅᓂᖏᓐᓂᒃ ᐅᕗᖓ 

ᑭᖑᑉᐸᓂᐊᕐᕕᒃ (SFA) 0 ᐊᕐᕌᒍᒧᑦ ᐊᓯᐊᓅᖅᓐᑕᐅᓗᓂ 500 ᑕᓐᔅ ᐊᕐᕌᒍᒧᑦ 2022.  

 

ᐅᖃᐅᓯᐅᔪᓂᑦ ᐃᓕᐅᖅᑲᖅᑕᐅᓂᖏᓐᓄᑦ, ᐱᓕᕆᕕᐅᔪᖅ ᑐᓂᓯᓂᐊᖅᑐᑦ ᒪᕐᕉᓐᓂᒃ 

ᓇᓖᕌᕋᔅᓵᓐᓂᒃ ᒥᓂᔅᑕᒧᑦ ᐃᓱᒪᓕᐅᕐᓗᓂ ᐊᕐᕌᒍᒥ 2022, ᑖᒃᑯᐊ ᐅᑯᖓᖑᓪᓗᑎ: 1) 

ᐱᓯᒪᔭᐅᖏᓐᓇᕐᓗᓂ ᐃᓕᐅᖅᑲᖅᑕᐅᓂᖏᑦ ᐊᑕᐅᓯᐅᓗᒍ ᐃᒪᐃᓐᓇᒦᑦᑐᓄᑦ ᐅᒥᐊᕐᔪᐊᓄᑦ; 

ᐅᕝᕙᓘᓐᓃᑦ, 2) ᐊᖏᓪᓕᒋᐊᖅᓯᒪᔪᖅ ᐱᔭᔅᓴᐅᓂᖓ ᐱᖃᓯᐅᔾᔨᔪᓐᓇᖅᑐᖅ ᓄᓇᕗᒻᒥ ᐊᑖᒍᑦ 

ᐃᓕᐅᖅᑲᖅᑕᐅᔪᓄᑦ ᑎᒍᒥᐊᖅᑎᐅᖃᑕᐅᔪᓄᑦ ᐱᖃᓯᐅᑎᓗᒋᑦ ᒫᓐᓇᐅᔪᒥᑦ ᐃᓯᖅᓯᒪᔪᑦ. 

 

 

ᓇᐃᓈᖅᓯᒪᔪᖅ ᑐᑦᓯᕋᐅᑎ 
 

ᓇᓗᓇᐃᕈᓐᓇᓂᐊᕐᓗᒍ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐅᖃᐅᔾᔨᒋᐊᕈᑎᖓ ᐊᑕᖏᕐᓗᓕ 

ᐃᓱᒪᒋᔭᐅᓗᓂ ᐃᓚᒋᓪᓗᓂᐅᒃ 2022 ᐊᐅᓚᑦᑎᓂᕐᒧᑦ ᐃᓱᒪᓕᐅᕐᓂᐅᔪᑦ ᐅᕗᖓ ᑭᖑᑉᐸᓂᐊᕐᕕᒃ 

(SFA) 0 ᐃᖃᓗᓕᕆᓂᕐᒥᑦ, ᐱᓕᕆᕕᐅᔪᖅ ᑐᔅᓯᕋᖅᑐᑦ ᑲᑎᒪᔨᓂᑦ: 

 

1) ᐊᑐᓕᖁᔭᐅᔪᑦ ᑲᑎᑦᑐᒋᑦ ᐱᑎᑕᐅᔪᓐᓇᖅᑐᓂᒃ ᐱᔭᐅᓂᖏᓐᓂᒃ ᐆᒧᖓ ᑭᖑᑉᐸᓂᐊᕐᕕᒃ 

(SFA) 0. 

 

ᐱᓕᕆᕕᒃ ᐱᕕᔅᓴᖃᖅᑎᑎᒻᒥᔪᑦ ᐋᖅᑭᒋᐊᖅᑕᐅᓗᑎ ᐅᕝᕙᓘᓐᓃᑦ ᑐᓂᔭᐅᒃᑲᓂᕐᓗᑎ ᐊᑐᓕᖁᔭᐅᔪᑦ 

ᐱᔾᔪᑎᖃᖅᑐᑦ ᐊᖏᓕᒋᐊᖅᑕᐅᓂᖓ ᐱᕕᔅᓴᐅᓂᖓ ᐅᕙᓂ ᑭᖑᑉᐸᓂᐊᕐᕕᒃ (SFA) 0 ᐊᕐᕌᒍᒧᑦ 

2022.  

 
 

ᑎᑎᕋᖅᑐᖅ: ᐃᖃᓗᓕᕆᓂᕐᒧᑦ ᐊᐅᓚᑦᓯᓂᕐᒥᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

 
 

ᐅᓪᓗᖓ: ᒪᐃ 18, 2022 

 

ᐃᓚᒍᑕᖏᑦ 
 

ᐃᓚᒍᑕᖓ 1 – ᓄᓇᖑᐊᖅ ᐃᖅᑲᒥᐅᑕᐃᑦ ᐃᖃᓗᐃᑦ ᐊᒻᒪ ᑭᖑᑉᐸᐃᑦ ᐊᐅᓚᑕᐅᕕᐅᔪᑦ 

ᓇᒦᓐᓂᖏᑦ ᐊᑦᓛᓐᑎᒃ ᑲᓇᑕ (ᐱᖃᓯᐅᑎᓪᓗᑎᑦ ᑭᖑᑉᐸᓂᐊᕐᕕᒃ 0) 

ᐃᓚᒍᑕᖓ 2 – ᓇᐃᓈᖅᓯᒪᔪᖅ: ᖃᐅᔨᓴᖅᑕᐅᓂᖏᑦ ᐅᑭᐅᑕᖅᑐᒥ ᑭᖑᑉᐸᐃᑦ (Pandalus 

borealis) ᐅᕙᓂ ᑭᖑᑉᐸᓂᐊᕐᕕᒃ (SFA) 0, 2, 3 ᐊᒻᒪ ᕿᓂᕐᓂᑯᑖᓖᑦ ᑭᖑᑉᐸᐃᑦ (Pandalus 

montagui) ᐅᕙᓂ ᑭᖑᑉᐸᓂᐊᕐᕕᒃ (SFA) 2, 3 ᐊᒻᒪ 4 ᐱᖓᓐᓇᖓᓂ 63° ᐱᖓᓐᓇᖅ 

(ᖃᐅᔨᓴᑎᓂᑦ ᐅᖃᐅᔾᔨᒋᐊᖅᑏᑦ ᐅᓂᒃᑳᑦ 2010/024) 

 

 

 

 

 

 

 

 

 

 

 

 

 

 

 

 

 

 

 

 

 

 


